
ప్రధమాశ్వాసము





ఉ. దానము నందుఁ గృష్ణవసుధావరుఁడప్రతిముండు యుక్తముం

    దీని గణించినన్ సురమణీతతి గొల్చుచు నున్కి సప్తసం 

    తానసమృద్ది చేకుఱుటఁ దద్వినయాదిగుణంబు లన్నియున్ 

    బూనిక మీఱఁగాననయమున్సురభిత్వము దాల్చియుండుటన్ 



మ. తమి నంద్యాలనృసింహకృష్ణునిమహాదానక్రియా కౌశలం

    బు మహత్త్వంబున నర్థిబృందము ధనంబుంజెందఁబ్రత్యర్థిబృం 

    దము చెందు న్నిధనంబు నింతయుమదిందర్కింపయుక్తంబ త

    ధ్యము వర్ణాధికులెందుఁ గోరుదురు వర్ణాధిక్యవద్యోగమున్ 



మ. ఒక ప్రద్యుమ్నుని గాంచెఁ దొల్లి యదువంశోద్భూతిఁ బెం

    పొందుచున్ , సకలక్ష్మాసురులం గరం బిపుడు శ్రీనంద్యాల 

    కృష్ణక్షితీం, ద్రకరాబ్జాన్వయసంభవంబుకతనం బ్రద్యుమ్ను 

    లం జేయుచుంబ్రకటం బయ్యెడు దానవారి యవతారంబొంది ధాత్రీస్థలిన్



చ. కలన నృసింహకృష్ణుఁ డతికౌశలతన్ జళిపించుఖడ్గ మ 

    గ్గలికఁ దటిల్లత ల్వెడలఁగ్రాయు నరాతినరాధిపు ల్మనన్ 

    వలసిన వీనిఁ గైకొనుఁడు వక్త్రములం దని పండుఁబూరిపు

    ల్లలు వెదచల్లెనో యనుతలంపులు చూపఱకుం జనింపఁగన్



క. బల్లిదుఁడు కృష్ణభూపతి

   పెల్లుగ జళిపించువాలు పెనుఢాకకు భీ 

   తిల్లినపగ వాఁ డడవిని 

   భిల్లవిలాసినులచూపుబెళుకుల కులుకున్

					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 14 మార్చి 2019న 02:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

